
Հ Ի Մ Ն Ա Վ Ո Ր ՈՒ Մ
ԳՈՒՅՔ  ՀԵՏ ՎԵՐՑՆԵԼՈՒ ԵՎ ՆՎԻՐԵԼՈՒ ՄԱՍԻՆ
ՀՀ կառավարության որոշման նախագծի 
ՀՀ ՏԿԵ նախարարության պետական գույքի կառավարման կոմիտե  (այսուհետ՝ Կոմիտե) է դիմել ՀՀ Ազգային ժողովի մարդու իրավունքների պաշտպանության և հանրային հարցերի մշտական հանձնաժողովի նախագահ Թագուհի Թովմասյանը՝ տեղեկացնելով, որ 2021 թվականի դեկտեմբերի 10-ին 2021 թվականի դեկտեմբերի 10-ին այցելել է ՀՀ Սյունիքի մարզի սահմանամերձ Շուռնուխ բնակավայր, որտեղ կառուցվում է գյուղապետարանի նոր շենք և առկա են գույքային խնդիրներ։
Գրությամբ տեղեկացվել է նաև, որ հաշվի առնելով սահմանամերձ համայնքի գույքային խնդիրների լուծման անհրաժեշտությունը՝ ՀՀ ԱԺ աշխատակազմի ղեկավար-գլխավոր քարտուղարին առաջարկել է Ազգային ժողովի հաշվեկշռում առկա համապատասխան գույքային միջոցների հաշվին ապահովել գյուղապետարանի գույքային կարիքները, որին տրվել է դրական դիրքորոշում և ներկայացվել է տրամադրվող գույքի ցանկը։
[bookmark: _GoBack] Վերջինիս գրությամբ Կոմիտեին առաջարկվել է ըստ սահմանված ընթացակարգի հնարավորինս հրատապ պատրաստել համապատասխան որոշման նախագիծ և ներկայացնել ՀՀ կառավարության քննարկմանը։
ՀՀ ՏԿԵ նախարարության պետական գույքի կառավարման կոմիտեի կողմից մշակվել  է «Գույք հետ վերցնելու և նվիրելու մասին» ՀՀ կառավարության որոշման նախագիծը, համաձայն որի նախատեսվում է Հայաստանի  Հանրապետության Ազգային ժողովի աշխատակազմի հաշվեկշռում հաշվառված 43 միավոր շարժական գույքը հետ վերցնել և նվիրել Հայաստանի Հանրապետության Սյունիքի մարզի Գորիս համայնքին՝ Շուռնուխի գյուղապետարանի նոր կառուցվող շենքի գույքային միջոցներն ապահովելու նպատակով:
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ Ազգային ժողովի աշխատակազմի հաշվեկշռում հաշվառված 43 միավոր  շարժական գույքը Շուռնուխի գյուղապետարանի նոր կառուցվող շենքի գույքային միջոցներն ապահովելու նպատակով ՀՀ Սյունիքի մարզի Գորիս համայնքին նվիրելը՝ բխում է ՀՀ կառավարության  2021-2026թթ. ծրագրի պահանջներից։
 «Գույք հետ վերցնելու և նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:







